
Benta njalo-ke
bangani



Lawula bafundzi kutsi balinganise 
uma umbhalo uvuma.

Kufundza ngemacembu 
ngekusitwa nguthishela

Sandvulela kufundza:
• Phenya emakhasi endzaba. Khuluma ngemidvwebo.
• Cela bafundzi bacagele kutsi indzaba ingani basusela esihlokweni 

nasetitfombeni.
• Yetfula emagama lamasha kumbe lalukhuni embi kwekuba bafundzi 

bafundze indzaba.
• Yakha emakhadi emagama kwetfula emagama lamasha. (Bona luhla 

lwemagama lamasha ngekhatsi kwekhava.)

Kufundza kwekucala:
• Umfundzi ngamunye kumele afundze umbhalo ayedvwa.
• Bafundzi abafundze bathulile noma-ke bahebete.
• Yani kumfundzi ngamunye umcele kutsi afundze umbhalo kakhulu.

Kucocisana:
• Buta imibuto yesivisiso lesuselwa embhalweni.
• Caphelisisa imisindvo, emagama latayelekile kanye nemagama lamasha.
• Utawutfola imisebenti ngemuva kulencwadzi iyinkhombandlela lesita 

kakhulu ekucocisaneni. (Khetsa imisebenti lesezingeni lebafundzi.)

Kufundza kwesibili:
• Emalangeni lalandzelako lawula bafundzi kuphidndze bafundze incwadzi 

futsi, ngababili noma ngamunye.
• Nakisisa kufundza lokungenatihibe, luhlelo nesilulumagama.
• Bafundzi abacedzele imisebenti yekusitwa yemacembu letfolakala ngemuva 

kulencwadzi.

Bafundzi kumele bente lomsebenti wekufundza 
ngemacembu nase bacedze kufundza. 
Abasebente ngemacembu kucedzela leyo 
misebenti lefanele yekufundza ngemacembu 
letfolakala ngemuva encwadzini. Bangabhali 
kulencwadzi. Umsebenti wekubhalwa kumele 
wentiwe emabhukwini abo ekubhalela.

Benta njalo-ke 
bangani



BoJane naMandu 
bebagibele emabhayisikili 
abo ngaseceleni kwemfula.
Jane abeligijimisa kakhulu. 
Asehla intsatjana, wahamba 
kakhulu nakakhudlwana. 
“Yehlisa litubane, Jane! 
Ugijimisa kakhulu!”

Yehlisa litubane! 
Ugijimisa kakhulu! 

Kusenjalo, Jane wangcundza 
lidvwala lelicijile. Wabuka phasi 
wabona lisondvo lakhe kutsi 
lipontjile.
“Hhawu mine!” Akhala. 
“Libhayisikili lami seliphantjile!”

“Ungakhatsateki Jane,” 
kuphendvula Mandu. 
“Ngitakusita kulilungisa.”
Kodvwa boMandu naJane 
bebakhohliwe kuta nelibhokisi 
lemathulusi abo ekulungisa 
bete ngisho nepompi.

lidvwala lelicijile. Wabuka phasi lidvwala lelicijile. Wabuka phasi 

“Libhayisikili lami seliphantjile!”

Eyi, seliphantjile
lisondvo!

Ngitakusita 
kulilungisa.

Mandu watsi, “Ngitawugibela 
ngiye ekhaya ngiyowulandza 
ipompi.”

Mandu wagibela wabuyela 
ekhaya washiya Jane nenja 
yakhe.

“Angeke ngiphindze 
ngigibele ngingakaphatsi 
libhokisi lami lemathulusi,” 
atinomela Jane.

Ngiyabuya 
nyalo!

Wema, wema, wema Jane. 
Wema sikhatsi lesidze 
impela wate wacala weva 
indlala nekoma. 

“Masinyane kutawuba 
mnyama,” acabanga.

Engabe Mandu 
utawubuya kungakabi 
mnyama yini?

Jane wase ubona 
Mandu ehla ngemgwaco 
nemnakabo Dumisani.

Wajabula kakhulu Jane 
kubabona.

“Maye vele ngiyajabula 
kutsi ubuyile!” kumemeta 
Jane agijima aya 
kuboMandu naDumsani.

Wu, ngiyabonga 
kutsi ubuyile. Ute 
nayo ipompi?

Dumisani wasita 
lamantfombatana lamabili 
kupompa lisondvo.

Wase utsi, “Asambeni 
ekhaya kungakabi 
mnyama kakhulu.”

Bantfwana bagibela 
babuyela emuva 
bakhanyiselwa yinyeti.

Bekuluhambo loludze. 
Bebeva ticoco 
tikhala netahhukulu 
tihhukula. Bebeva 
tinyekevu titsikita 
kanye nemagundvwane 
antswininita.

Bengca ebhulohweni.

 “Buka inyeti!” kusho Mandu. 
Inyeti legcwele yayikhanyise 
umgwaco.

“Kufanele sifike ekhaya 
masinyane,” kusho Jane.  
“Make wami utawukhatsateka 
kakhulu ngami.”

“Sekucishe kushaya insimbi 
yesiphohlongo,” kusho 
Dumisani. “Kufanele sifike 
ekhaya kungakapheli imizuzu 
lengemashumi lamatsatfu.”

“Wu! Saze sefika ekhaya!” kusho 
Jane agaca Mandu. “Ngiyabonga 
Mandu,” kubonga Jane. 
“Ungumngani lomuhle sibili!” 

“Benta njalo-ke bangani,” kusho 
Mandu. 

Bangani labahle bayasitana!

“Wu! Saze sefika ekhaya!” kusho 
Jane agaca Mandu. “Ngiyabonga 

Kuphepha

Kuphepha emgwacweni
Calata onkhe emacele nawewela. 
Yewela lapho kunemigca lemhlophe 
khona.
Mani nayibovu irobhothi. 
Calata onkhe emacele nawugibele 
libhayisikili.
Hlonipha imitsetfo yemgwaco.
Hlala ugcoke sigcoko lesifanele 
nawugibele libhayisikili.
Hlala uphetse emathuluzi 
ekulungisa libhayisikili. 

 Hlala ugcoke makalabha. 
 Hlala uhamba nemngani.
 Gcoka timphahla letinembala logcamile.
 Ciniseka kutsi emasondvo anemoya.
  Tfwala emathuluzi ekulungisa kanye 

nepompi. 
  Faka emalambu ekuphephisa  

ebhayisikilini lakho.
  Khiya libhayisikili  

lakho nawulishiya  
ngaphandle.

Kuphepha ngelibhayisikili

Buka letitfombe letingentasi ucocele 
umngani wakho: 

• Kwentekani esitfombeni ngasinye? 
•  Ngusiphi sitfombe lokufanele sibe sekucala, sesibili 

nesesitsatfu? 
•  Nguyiphi umbhalosihumusho lehambelana 

nesitfombe ngasinye?

Umsebenti wekufundza ngemacembu

Yentani umdlalo ngalendzaba.

Sebentisa letitfombe kukusita kucocela umngani 
wakho kutsi kwentekani:
• Ekucaleni kwendzaba
• Ekhatsi nendzaba

Dumisani 
wabasita.

Jane 
wabonga 
kuMandu.

Jane 
washayisa 
lidvwala.

1

•  Ekugcineni 
kwendzaba

Umsebenti wekufundza ngemacembu Fundzela umngani wakho lemisho
lelandzelako. Sale usebentisa lemisho 

ngekulandzelana kahle uphindze ucoce lendzaba.

Kopa lelithebula lelingentasi.
Bhala phasi emagama lakulendzaba 

nobe ubhale akho emagama lanaletinhlavu 
temagama. ny, ng, sh na bh. 

a.   Jane ushayise lidvwala kwapontja lisondvo lakhe.
b.   Dumisani usite emantfombatana kulungisa 

lisondvo.
c.    BoJane naMandu bahambe bayowugibela 

emabhayisikili abo.
d.   Jane ubonge boMandu naDumisani ngekumsita.
e.  Mandu uhambe wayowulandza ipompi.

sh ng ny bh-
_____
_____

_____
_____

_____
_____

_____
_____

Khetsa tinhlavu temagama letingito kucedzela 
lamagama.

 li_ayisikili um___ani bum___ama
___ayisa li____umi. ___ala

sh

ng
bh

3

4

ny

Buka ekhasini 14 bese ubhala phasi 
imisindvo leyentiwa nguletilwane.

a.  Sitsini sihloko salendzaba?
b.  Bobani balingisi kulendzaba?
c.  Wabuyelelani ekhaya Mandu washiya Jane?
d.   Ucabanga kutsi Jane bekahlakaniphile kumela 

Mandu? Nika sizatfu semphendvulo yakho.
e.   Bewutawenta njani wena kube bekunguwe Jane?

Ticabange unguJane. Bhala likhadi 
lekubonga leliya kuDumisani naMandu 
ngekukusita kwabo.

Tjela umngani wakho timphendvulo 
talemibuto.

Letinye tincwadzi 
kuleligcogco leLulwimi 
Lwasekhaya Libanga 2:

Sisana utfola bangani labasha

Yimphilo yenja-ke leyo

EmaCAPS adzinga kutsi bothishela 
babeke sikhatsi ngelilanga kutsi 
babukane nekufundza ngemacembu 
ngekusitwa nguthishela. 

Kufundza kwemacembu ngekusitwa 
kudzinga kutsi bafundzi babe sezingeni 
lelifanako kute bafundze umbhalo 
munye, ngemacembu, ngekusitwa 
nguthishela.

Thishela kumele ahlele sikhatsi 
sekufundza sifake ekhatsi emasu 
ekusebentisa emagama lamasha 
nembhalo wesivisiso bafundzi 
labatawudzinga nabafundza.

Lamasu aphindze adzinge kutsi 
thishela nemfundzi bacoce ngembhalo 
nebafundzi nabo baphindze bente 
kanjalo emacenjini abo. Letincwadzi 
tifaka ekhatsi imisebenti leminyentana 
yekucocisana ngekufundza ngemacembu. 

